
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի  11-րդ հոդվածի 1-ին մասով` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2003 թվականի հունիսի 26-ի  «Հայաստանի Հանրապետության կառավարությանն առընթեր պետական գույքի կառավարման վարչության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի օգոստոսի 1-ի N 1298-Ն որոշումն ուժը կորցրած ճանաչելու մասին»   N 822-Ն որոշման N 2 հավելվածում կատարել հետևյալ փոփոխություններն և լրացումը՝

1) պետական գույքի կառավարման քաղաքականության վարչությունը, պայմանագրային պարտավորությունների կատարման վերահսկման վարչությունն ու հաշվապահական հաշվառման և ֆինանսատնտեսական վարչությունը միաձուլել և բաժանման ձևով վերակազմակերպել պետական գույքի կառավարման քաղաքականության վարչության, պետական գույքի տնօրինման վարչության, հաշվապահական հաշվառման և ֆինանսատնտեսական վարչության և պայմանագրային պարտավորությունների հսկողության բաժնի։

2) ստեղծել ներքին աուդիտի բաժին։

2. Այդ կապակցությամբ որոշման N 2 հավելվածը շարադրել նոր խմբագությամբ՝ համաձայն հավելվածի:

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը։


Հավելված 
ՀՀ կառավարության 2011 թվականի
սեպտեմբերի N           - Ն որոշման

«Հավելված N 2
ՀՀ կառավարության 2003 թվականի
հունիսի 26-ի N 822-Ն որոշման 

Իրավաբանական վարչություն
Պետական գույքի կառավարման քաղաքականության վարչություն
Պետական բաժնեմասի կառավարման վարչություն

Պետական գույքի տնօրինման վարչություն
Հաշվապահական հաշվառման և ֆինանսատնտեսական վարչություն
Քարտուղարություն
Անձնակազմի կառավարման բաժին
Առաջին բաժին

Պայմանագրային պարտավորությունների հսկողության բաժին

Ներքին աուդիտի բաժին»։
Հիմնավորում
«Հայաստանի Հանրապետության կառավարության 2003 թվականի հունիսի 26-ի N 822-Ն որոշման մեջ փոփոխությունններ և լրացում կատարելու մասին» ՀՀ կառավարության որոշման նախագծի 

	Իրավական ակտի հիմնավորում

	1.
	Անհրաժեշտությունը

	
	Առաջարկվող կառուցվածքի փոփոխություններն և լրացումը՝ ՀՀ կառավարությանն առընթեր պետական գույքի կառավարման վարչության (այսուհետ` Վարչություն) աշխատակազմի (այսուհետ` Աշխատակազմ) պետական գույքի կառավարման քաղաքականության վարչությունը, պայմանագրային պարտավորությունների կատարման վերահսկման վարչությունն ու հաշվապահական հաշվառման և ֆինանսատնտեսական վարչությունը միաձուլելն և բաժանման ձևով վերակազմակերպելը պետական գույքի կառավարման քաղաքականության վարչության, պետական գույքի տնօրինման վարչության, հաշվապահական հաշվառման և ֆինանսատնտեսական վարչության և պայմանագրային պարտավորությունների հսկողության բաժնի անհրաժեշտությունը կայանում է՝
1. պետական գույքի կառավարման քաղաքականության մշակման, ծրագրերի կազմման և իրականացման տարանջատման մեջ՝ մասնավորապես, կառավարման քաղաքականությունը կմշակվի պետական գույքի մասնավորեցման, օտարման, վարձակալության կամ այլ կերպ օգտագործման, պետական գույքի տրամադրումը կծրագրավորվի Աշխատակազմի պետական գուքի կառավարման քաղաքականության վարչության կողմից, իսկ բուն գործընթացի նախապատրաստական աշխատանքները կիրականացվեն նոր առաջարկվող Աշխատակազմի պետական գույքի տնօրինման վարչության կողմից։
2. Աշխատակազմի պայմանագրային պարտավորությունների կատարման վերահսկման վարչության լուծարման անհրաժեշտությունը կայանում է նրանում, որ պետական գույքի մասնավորեցման և օտարման գործարքների նվազման հետ պայմանագրային պարտավորությունների կատարման վերահսկման վարչության աշխատանքների ծավալը զգալի նվազել է, ներկայումս Աշխատակազմի պայմանագրային պարտավորությունների կատարման վերահսկման վարչությունն իր մեջ ներառում է երկու բաժին 10 հաստիքային միավորով: 2011թ. վարչությունում լինելու է 42 գնորդի կողմից ստանձնած պարտավորությունների վերահսկում, իսկ 2012թ.` 31: Յուրաքանչյուր աշխատակցի (վարչության և բաժինների պետերից բացի՝ 7 մասնագետ) միջին տարեկան ծանրաբեռնվածությունը 2011թ. կազում է 6 գործ կամ ամսեկան ծանրաբեռնվածությունը` 0.5 գործ, իսկ 2012թ. համապատասխանաբար 4.4 գործ և 0.37 գործ: Սա բավականին թեթև ծանրաբեռնվածություն է նմանատիպ վարչության համար, ուստի նպատակահարմար ենք գտնում ստեղծել Աշխատակազմի պայմանագրային պարտավորությունների հսկողության բաժին 3 հաստիքային միավորով ։ 

3. «Ներքին աուդիտի մասին» ՀՀ օրենքին համապատասխանեցնելու նպատակով առաջարկվում է նաև ստեղծել Աշխատակազմի ներքին աուդիտի բաժին, քանի որ 1 հաստիքը՝ գլխավոր աուդիտորը, ներկայումս առկա է և բավարար չէ ներքին աուդիտի աշխատանքները լիարժեք իրականացնելու համար։

	2.
	Ընթացիկ իրավիճակը և խնդիրները

	
	Ներկայումս պետական գույքի մասնավորեցման և օտարման առաջարկությունների նախապատրաստումն Աշխատակազմում իրականացվում է Աշխատակազմի  պետական գույքի կառավարման քաղաքականության վարչության կողմից, իսկ վարձակալության և անհատույց օգտագործման տրամադրման նախապատրաստական աշխատանքները՝ Աշխատակազմի հաշվապահական հաշվառման և ֆինանսատնտեսական վարչության կողմից, ու հաճախ միևնույն տարածքը Աշխատակազմի մեկ ստորաբաժանման կողմից առաջարկվում է տրամադրել վարձակալությամբ։

	3.
	Տվյալ բնագավառում իրականացվող քաղաքականությունը

	
	ՀՀ կառավարությանն առընթեր պետական գույքի կառավարման վարչության աշխատակազմում աշխատանքներն արդյունավետ իրականացնելու նպատակով:

	4.
	Կարգավորման նպատակը և բնույթը

	
	Առաջարկվող կառուցվածքը հստակություն կմտցնի ստորաբաժանումների աշխատանքներում, դրանք կդարձնի առավել չափելի և վերահսկելի։ Քաղաքականության մշակաման և իրականացման տարանջատումը նաև հնարավորություն կտա առավել օբյեկտիվ աշխատանք ակնկալել ստորաբաժանումների աշխատակիցներից, քանի որ միևնյուն ստորաբաժանման կողմից աշխատանքները կատարելու դեպքում կարող են տեղ գտնել նաև սուբյեկտիվ երևույթներ։

	5.
	Նախագծի մշակման գործընթացում ներգրավված ինստիտուտներն և անձինք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից։

	6.
	Ակնկալվող արդյունքը

	
	Վարչության Աշխատակազմի ստորաբաժանումներում աշխատողների միջև գործառույթների հավասարաչափ բաշխումը, արդյունավետ զբաղվածությունն և աշխատանքների պատշաճ իրականացումը։

	7.
	Այլ տեղեկություններ

	
	--------------------------------------------------------------------------------------------------------


«Հայաստանի Հանրապետության կառավարության 2003 թվականի հունիսի 26-ի N822-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում էական փոփոխություններ տեղի չեն ունենա:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և /կամ լրացումների անհրաժեշտությունը

	
	Նախագծի ընդունումը կառաջացնի ՀՀ քաղաքացիական ծառայության խորհրդի 2002 թվականի սեպտեմբերի 2-ի <<Քաղաքացիական ծառայության պաշտոնների անվանացանկը հաստատելու մասին>> N35-Ա որոշման մեջ փոփոխություններ և լրացումներ կատարելու անհրաժեշտություն։

	2
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------

	3
	Այլ տեղեկություններ

	
	--------------------------------------------------------------------------------------------------------


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	Նախագծի վերաբերյալ հասարակությունը չի իրազերկվել։

	2
	Հասարակության մասնակցությունը նախագծմանը և /կամ քննարկումներին

	
	--------------------------------------------------------------------

	3
	Այլ տեղեկություններ


Տ Ե Ղ Ե Կ Ա Ն Ք

«Հայաստանի Հանրապետության կառավարության 2003 թվականի հունիսի 26-ի N822-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ ՀՀ շահագրգիռ մարմինների կողմից ստացված առաջարկությունների և դիտողությունների վերաբերյալ
	Առարկության հեղինակը,

գրության ստացման ամսաթիվը, գրության համարը
	Առարկության բովանդակությունը
	Եզրակացությունը
	Կատարված փոփոխությունները

	ՀՀ ֆինանսների նախարարություն

14.07.2011թ.

N 1/4.1-2/81535
	Առաջարկվել է նշել ինչի հետևանքով են կատարվում նշված փոփոխություններն և լրացումը (ստորաբաժանումների ստեղծում, լուծարում կամ վերակազմավորում)՝ դրա արդյունքում վարչության աշխատակիցների իրավական վիճակը հստակեցնելու նպատակով
	Չի ընդունվել
	ՀՀ կառավարության որոշման նախագծին կից տեղեկանքում հստակ նշված են կառուցվածքային փոփոխության հիմքերը և պատճառները

	ՀՀ քաղաքացիական ծառայության խորհուրդ

12.07.2011թ.

N 08/14/79-111
	1. Հաշվի առնելով <<Իրավական ակտերի մասին>> Հայաստանի Հանրապետության օրենքի 43-րդ հոդվածի 4-րդ մասի պահանջները՝ առաջարկվել է Նախագծի նախաբանը շարադրել հետևյալ խմբագրությամբ.

<<Ղեկավարվելով <<Պետական կառավարչական հիմնարկների մասին>> Հայաստանի Հանրապետության օրենքի 11-րդ հոդվածի 1-ին մասով` Հայաստանի Հանրապետության կառավարությունն որոշում է.>>:

2. <<Քաղաքացիական ծառայության մասին>> Հայաստանի Հանրապետության օրենքի 12.2 հոդվածի 1-ին մասի համաձայն՝ քաղաքացիական ծառայության թափուր պաշտոնում արտամրցութային կարգով նշանակում կատարելու պարտադիր պայմաններից է, որ տվյալ անձը համարվի կոնկրետ կառուցվածքային ստորաբաժանման քաղաքացիական ծառայող, ուստի առաջարկվել է Նախագծում հստակ սահմանել վարչությունների և բաժինների իրավահաջորդությունը՝ հակառակ դեպքում հնարավոր չի լինի վերակազմակերպվող կառուցվածքային ստորաբաժանումներում արտամրցութային կարգով քաղաքացիական ծառայողների նշանակումներ կատարել:
	1. Ընդունվել է

2. Հաշվի կառնվի


	1. Նախագծի նախաբանը շարադրվել է հետևյալ խմբագրությամբ.

<<Ղեկավարվելով <<Պետական կառավարչական հիմնարկների մասին>> Հայաստանի Հանրապետության օրենքի   11-րդ հոդվածի 1-ին մասով` Հայաստանի Հանրապետության կառավարությունը որոշում է.>>:

2. Նոր ստեղծվող կառուցվածքային ստորաբաժանումները լրացուցիչ հաստիքային միավորներ չեն պահանջելու, այլ հավելելու են այլ ստորաբաժանումների հաստիքների վերաբաշխման արդյունքում, ուստի Վարչությունում <<Քաղաքացիական ծառայության մասին>> Հայաստանի Հանրապետության օրենքի 12.2 հոդվածի 1-ին մասի համաձայն՝ քաղաքացիական ծառայության թափուր պաշտոնում արտամրցութային կարգով նշանակումներ չի կատարվելու, այլ նոր ստեղծված կառուցվածքային ստորաբաժանումներում քաղաքացիական ծառայության թափուր պաշտոնները կհամալրվեն մրցութային կարգով։

	ՀՀ արդարադատության նախարարություն

05.08.2011թ.

N 05/3064-11
	1. Նախագծի 1-ին կետի ենթակետերի համարակալումն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի պահանջներին:

2. Նախագծի 2-րդ կետում <<հրապարակմանը հաջորդող>> բառերն անհրաժեշտ է փոխարինել <<հրապարակման օրվան հաջորդող>> բառերով՝ նկատի ունենալով <<Իրավական ակտերի մասին>> Հայաստանի Հանրապետության օրենքի 46-րդ հոդվածի պահանջը: 
	1. Ընդունվել է

2. Հաշվի կառնվի


	1. Նախագծի 1-ին կետի համարակալումը համապատասխանեցվել է <<Իրավական ակտերի մասին>> Հայաստանի Հանրապետության օրենքի   41-րդ հոդվածի պահանջներին:

2. Նախագծի <<հրապարակմանը հաջորդող>> բառերը փոխարինվել է <<հրապարակման օրվան հաջորդող>> բառերով՝ նկատի ունենալով <<Իրավական ակտերի մասին>> Հայաստանի Հանրապետության օրենքի  46-րդ հոդվածի պահանջներին համապատասխան:


